
Скопје, февруари 2021
Врз основа на член 50, став 1, точка 3 од Законот за локална самоуправа („Службен весник на РМ“ број 05/02) и член 52 став 1 од Статутот на Општина Аеродром („Службен гласник на Општина Аеродром“ број 20/2012, 21/2014, 23/2014, 04/19, 15/20), градоначалникот на Општина Аеродром донесе
Р Е Ш Е Н И Е
за објавување Заклучок за усвојување на Кварталниот извештај за извршување на Буџетот на Општина Аеродром за  четвртиот квартал од 2020 година 

Се објавува Заклучок за усвојување на Кварталниот извештај за извршување на Буџетот на Општина Аеродром за  четвртиот квартал од 2020 година, донесен на педесетата седница на Советот на Општина Аеродром, одржана на ден 08.02.2021 година.
Број 08-939/1                                                                                                       Градоначалник 

09  февруари 2021 година                                                                              Златко Марин с.р.

Скопје

Врз основа на член 36 став 1 точка 7 од Законот за локална самоуправа ("Службен васник на РМ" број 05/02) и член 66 од Статутот на Општина Аеродром – пречистен текст („Службен гласник на Општина Аеродром“ број 20/2012, 21/2014, 23/2014, 04/19, 15/20), Советот на Општина Аеродром на својата 50-та седница, одржана на 08.02.2021 година го донесе следниов
З А К Л У Ч О К

за усвојување на Кварталниот извештај за извршување на Буџетот на Општина Аеродром за  четвртиот квартал од 2020 година 

1. Се усвојува Кварталниот извештај за извршување на Буџетот на Општина Аеродром за четвртиот  квартал од 2020 година.

2. Овој заклучок влегува во сила наредниот ден од денот на објавување во “Службен гласник на Општина Аеродром“.

Број 09-37/5                                                                                             Претседател на Совет 

08 февруари 2021 година                                                                       на Општина Аеродром
Скопје                                                                                                       Ивана Цветковскa с.р.
Врз основа на член 50, став 1, точка 3 од Законот за локална самоуправа („Службен весник на РМ“ број 05/02) и член 52 став 1 од Статутот на Општина Аеродром („Службен гласник на Општина Аеродром“ број 20/2012, 21/2014, 23/2014, 04/19, 15/20), градоначалникот на Општина Аеродром донесе
Р Е Ш Е Н И Е
за објавување Одлука за усвојување на Извештај на централна пописна комисија, за извршен попис на во Општина Аеродром со состојба на ден 31.12.2020 година
Се објавува Одлука за усвојување на Извештај на централна пописна комисија, за извршен попис на во Општина Аеродром со состојба на ден 31.12.2020 година, донесена на педесетата седница на Советот на Општина Аеродром, одржана на ден 08.02.2021 година.
Број 08-943/1                                                                                                       Градоначалник 

09  февруари 2021 година                                                                              Златко Марин с.р.

Скопје

Врз основа на член 34 од Правилникот за сметководство на буџетите и буџетските корисници („Службен весник на РМ“ број 28/03, 62/06, 08/09, 175/2011 и 101/2013), член 36 став 1 точка 10 од Законот за локална самоуправа („Службен весник на РМ“ број 05/02), член 10 од Правилникот  за вршење на попис на средствата и обврските и усогласување сметководствената со фактичка состојба утврдена со пописот („Службен весник на РМ“ број 107/11 и 101/13) и член 24 став 1 точка 25 од Статутот на Општина Аеродром („Службен гласник на Општина Аеродром" број  20/2012, 21/2014, 23/2014, 04/19, 15/20 ), Советот на Општина Аеродром на својата 50та седница, одржана на ден 08.02.2021 година ја донесе следната
ОДЛУКА 

за усвојување на Извештај на централна пописна комисија, за извршен попис на во Општина Аеродром со состојба на ден 31.12.2020 година
член 1

Со оваа Одлука се усвојува во целост Извештајот на централна пописна комисија за попис на средствата, за извршен попис во Општина Аеродром со состојба на ден 31.12.2020 година, број  08-641/1 од 29.01.2021 година.
член 2

Извештајот на централна пописна комисија и извештаите на комисиите за извршениот попис на основни средства, ситен инвентар, благајна, побарувања и обврски, канцелариски материјали и средства за хигиена и недвижности, со состојба на ден 31.12.2020 година, оригиналните пописни листи и основните пропратни и помошни документи за вршење на пописот за 2020 година, заедно со оваа Одлука, да се достават до Секторот за финансиски прашања - Одделение за сметководство и плаќања  на Општина Аеродром.
член 3

Секторот за финансии на Општина Аеродром, се задолжува да  ги спроведе потребните сметководствени книжења во согласност со Извештајот на централната пописна комисија за извршениот попис во Општина Аеродром со состојба на ден 31.12.2020 година.
член 4

Оваа одлука влегува во сила наредниот ден од денот на објавување во “Службен гласник на Општина Аеродром“.

Број 09-37/2                                                                                             Претседател на Совет 

08 февруари 2021 година                                                                       на Општина Аеродром
Скопје                                                                                                       Ивана Цветковскa с.р.
Врз основа на член 50, став 1, точка 3 од Законот за локална самоуправа („Службен весник на РМ“ број 05/02) и член 52 став 1 од Статутот на Општина Аеродром („Службен гласник на Општина Аеродром“ број 20/2012, 21/2014, 23/2014, 04/19, 15/20), градоначалникот на Општина Аеродром донесе
Р Е Ш Е Н И Е
за објавување Одлука за доделување финансиска помош за санирање на последиците од пожар на ТЦ ГЛОБАЛ Струмица

Се објавува Одлука за доделување финансиска помош за санирање на последиците од пожар на ТЦ ГЛОБАЛ Струмица, донесена на педесетата седница на Советот на Општина Аеродром, одржана на ден 08.02.2021 година.
Број 08-941/1                                                                                                       Градоначалник 

09  февруари 2021 година                                                                              Златко Марин с.р.

Скопје

Врз основа на член 36 став 1 точка 10 од Законот за локална самоуправа (Службен весник на РМ бр. 05/02), член 24 став 1 точка 25  од Статутот на Општина Аеродром („Службен гласник на ОА“ број 20/2012, 21/2014, 23/2014, 04/19, 15/20) и Повик број 03-04 од 18.01.2021 година, Советот на Општина Аеродром на 50-та седница одржана на ден 08.02.2021 година донесе

О Д Л У К А 

за доделување финансиска помош за санирање на последиците од пожар на ТЦ ГЛОБАЛ Струмица

         Член 1

Со оваа Одлука се доделува финансиска помош за санирање на последиците од пожар на ТЦ ГЛОБАЛ Струмица, во износ од 60.000,00(шеесетилјади) денари.

Член 2

Финансиските средства од член 1, ќе се издвојат од Буџетот на ОА за 2021 година, Програма АО Совет на Општина, потставка 412110 – постојана резерва  и потставка 464990 – Други Трансфери.
Средствата од став 1 на овој член  ќе се уплатат на жиро сметка број 270074779880184, депонент на Халк банка АД Скопје.

Член 3

Секторот за финансии на Општина Аеродром се задолжува да ја изврши оваа Одлука, на начин што ќе се уплата на средствата од член1, на жиро сметка број 270074779880184, депонент на Халк банка АД Скопје.

Член 4

Оваа Одлука влегува во сила наредниот ден од денот на  објавување во „Службен гласник на Општина Аеродром“.
Број 09-37/4                                                                                             Претседател на Совет 

08 февруари 2021 година                                                                       на Општина Аеродром
Скопје                                                                                                       Ивана Цветковскa с.р.
Врз основа на член 50, став 1, точка 3 од Законот за локална самоуправа („Службен весник на РМ“ број 05/02) и член 52 став 1 од Статутот на Општина Аеродром („Службен гласник на Општина Аеродром“ број 20/2012, 21/2014, 23/2014, 04/19, 15/20), градоначалникот на Општина Аеродром донесе
Р Е Ш Е Н И Е
за објавување Одлука за исплата на парична помош по основ на пристигнати барања  за опремнина за пензионирање на вработени лица  во ОА/општински буџетски корисник, за смрт на вработено лице/ на член потесно семејство и за боледување подолго од шест месеци 
Се објавува Одлука за исплата на парична помош по основ на пристигнати барања  за опремнина за пензионирање на вработени лица  во ОА/општински буџетски корисник, за смрт на вработено лице/ на член потесно семејство и за боледување подолго од шест месеци , донесена на педесетата седница на Советот на Општина Аеродром, одржана на ден 08.02.2021 година.
Број 08-940/1                                                                                                       Градоначалник 

09  февруари 2021 година                                                                              Златко Марин с.р.

Скопје

Врз основа на член 13, 14 и 15 од Законот за извршување на Буџетот на РСМ за 2021 година („Службен весник на РМ“ број 265/19) и член 13 од Одлуката за извршување на Буџетот на Општина Аеродром за  2021 година („Службен гласник на Општина Аеродром“ број 15/20) и Програмата за остварување социјална заштита во Општина Аеродром за 2021 година („Службен гласник на Општина Аеродром” бр.15/20), Советот на Општина Аеродром на 50-та седница одржана на ден 08.02.2021 година донесе

 ОДЛУКА

за исплата на парична помош по основ на пристигнати барања  за опремнина за пензионирање на вработени лица  во ОА/општински буџетски корисник, за смрт на вработено лице/ на член потесно семејство и за боледување подолго од шест месеци 
Член 1

Со оваа одлука се утврдува исплата на парична помош по основ на:

· пристигнати барања за смрт на член на потесно семејство за лицата: 

- Катерина Ангелова, вработена во ООУ Александар Македонски, за смрт на родител, мајка

Член 2


Износот и исплатата на паричната помош ќе се утврди согласно законските одредби и доставената документација од страна на барателот.

Член 3

Се задолжува раководителот на Одделение за работа на Советот на Општина Аеродром, да ги преземе сите потребни активности за реализација на исплатата на парична помош по основ на пристигнати барања од член 1 на оваа Одлука (потпишување на Решението и слично).

Член 4 

          Се задолжува Секторот за финансии да ја изврши оваа Одлука.

Член 5


Оваа Одлука стапува во сила наредниот ден од денот на објавување во „Службен гласник на Општина Аеродром“.
Број 09-37/3                                                                                             Претседател на Совет 

08 февруари 2021 година                                                                       на Општина Аеродром
Скопје                                                                                                       Ивана Цветковскa с.р.
Врз основа на член 50, став 1, точка 3 од Законот за локална самоуправа („Службен весник на РМ“ број 05/02) и член 52 став 1 од Статутот на Општина Аеродром („Службен гласник на Општина Аеродром“ број 20/2012, 21/2014, 23/2014, 04/19, 15/20), градоначалникот на Општина Аеродром донесе
Р Е Ш Е Н И Е
за објавување Деловник за работа на Партиципативното тело од областа на урбанизмот на општина Аеродром
Се објавува Деловник за работа на Партиципативното тело од областа на урбанизмот на општина Аеродром, донесен на педесетата седница на Советот на Општина Аеродром, одржана на ден 08.02.2021 година.
Број 08-944/1                                                                                                       Градоначалник 

09  февруари 2021 година                                                                              Златко Марин с.р.

Скопје

Врз основа на член 22 став 1 точка 1 од Законот за локална самоуправа (,,Службен весник на РМ“ бр.5/02), а во врска со член 46 став 7 од Законот за урбанистичко планирање (Сл.весник на РМ ,,бр.32/20) и член 61г од Статутот на Општина Аеродром („Службен гласник на Општина Аеродром” број 20/2012, 21/2014, 23/2014, 04/2019, 01/21),  Советот на Општина Аеродром на 50-та седница одржана на ден 08.02 2021 година, донесе

ДЕЛОВНИК

за работа на Партиципативното тело од областа на урбанизмот на општина Аеродром
Член 1

            Со овој деловник се уредува начинот на работа и бројот на членови на партиципативното тело од областа на урбанизмот на Општина Аеродром и други прашања од надлежноста на партиципативното тело.

Член 2


Партиципативното тело ги претставува сите различни интереси и интересни групи во Општината и ги пренесува ставовите, мислењата и потребите на граѓаните и правните лица, ги следи состојбите во планирањето преку давање иницијативи, насоки и сугестии за изготвување на плански решенија и во постапката за изработување и донесување на плановите ги разгледува планските програми и планските решенија на урбанистичките планови во нивната работна верзија. 

Партиципативното тело има консултативна улога во постапката за изработување и донесување на урбанистички планови, особено ја разгледува планската програма во фаза пред таа да му биде предложена на Градоначалникот за одобрување, како и урбанистичкиот план во фаза на урбанистичко планско решение пред да биде дадено на стручна ревизија


Работата на Партиципативното тело е јавна. 

Член 3

Партиципативното тело се формира со Решение на Градоначалникот на Општина Аеродром. Решението содржи податоци за  :

-вкупен  број на членови,  кој не може да биде помал од 5(пет) члена,

-податоци (име и презиме) на секој член поединечно и за Претседателот и Заменик претседателот на Партиципативното тело.

Решението од став 1 на овој член се донесува откако, општината  ќе споведе јавен оглас за партиципиенти во ова тело – доброволно пријавени лица, согласно одредбите од Законот за урбанистичко планирање („Сл.весник на РМ“ бр.32/20).

Член 4

Членовите на партиципативното тело имаат мандат од 4 години. Вкупниот број на членови, во зависност од интересот на објавениот јавен повик на доброволно пријавени лица,  се констатира со Решението за формирање на партиципативно тело од областа на урбанизмот во Општина Аеродром.  

     Членови на партиципативното тело се: 

· членовите на комисијата за урбанизам на Општина Аеродром

· стручни лица вработени во правното лице што го изработува урбанистичкиот план кој е предмет на расправа

· доброволно пријавени лица на објавен јавниот оглас- претставници од урбаните и месни заедници во Општина Аеродром,при што повеќе урбани заедници и месни заедници може да имаат заеднички член кој ќе ги претставува, претставници на невладините организации од различните сегменти на урбаниот живот, здруженија на граѓани и граѓански активисти од подрачјето на општината што ги претставуваат различните групи на граѓани и граѓани што се стручни лица од областа на урбанистичкото планирање и другите стручни области суштествени за планирањето и одржливиот развој на општината. 

 Учеството на лицата вработени во Општина Аеродром во партиципативното тело е по службена должност, а на лицата што не се вработени во општината учеството е на доброволна основа. 

 За работата на партиципативното тело не следува надоместок.

Член 5

За вклучување во работата на доброволно пријавените лица, Општината објавува јавен оглас најмалку еднаш на секои 4 (четири) години, кој се објавува на веб страната на општината, како и во писмена форма со излагање на огласот на јавно место во траење од 30 дена

Доброволно пријавените членови на Партиципативното тело можат своето членство да го повлечат, за што писмено го известуваат Градоначалникот. 

Доброволно пријавените членови на Партиципативното тело кои нема да присуствуваат на седниците и не учествуваат активно во работата на Партиципативното тело ќе бидат разрешени.

Член 6

Партиципативното тело работи на седници. 

Партиципативното тело заседава најмалку еднаш на секои 2 (два) месеци. Работата на Партиципативното тело е јавна. Седниците на Партиципативното тело ги свикува и со истите раководи Претседателот, а во случај на негова спреченост Заменик претседателот. 

Повиците за одржување на седницата, заедно со предлог на дневниот ред и материјалите за кои се расправа (планските програми и планските решенија на урбанистичките планови во нивната работна верзија), се доставуваат до сите членови на Партиципативното тело најдоцна  5 (пет) дена пред денот на одржување на седницата. 

На почетокот на секоја Седница се утврдува моменталниот вкупен број на членови на Партиципативното тело, а согласно последно изготвеното Решение од страна на Градоначалникот 

Седницата на Партиципативното тело може да се одржи ако се присутни мнозинството од вкупниот број на членови. 

Партиципативното тело одлучува со мнозинство од вкупниот број на членови. 

На седниците на Партиципативното тело можат да присуствуваат и учествуваат во работата Градоначалникот и Претседателот на Советот на Општина Аеродром, без право на одлучување. 

Член 7

За работата на седницата на Партиципативното тело се води Записник од страна на стручната служба во Одделението за урбанизам и подготовка на урбанистички планови на општина Аереодром.

 Донесените заклучоци и мислења од расправата се изготвуваат во писмена форма и  истите се доставуваат до Градоначалникот на Општина Аеродром и до Одделението за урбанизам и подготовка на урбанистички планови на Општина Аеродром. 

Член 8

Претставници на Партиципативното тело имаат право да присуствуваат на седниците на Советот на Општина Аеродром на кои се расправа за утврдување на нацрт на урбанистички планови, донесување на урбанистички план, донесување на Годишна програма за урбанистичко планирање на територијата на Општина Аеродром и усвојување на Извештај за состојбите во просторот. 

На седниците на советот на општина Аеродром, Партиципативното тело има право да ги презентира своите мислења, по правило преку Претседателот на Партиципативното тело или во случај на негова спреченост преку Заменик претседателот. 

Во случај на издвоени мислења од членовите на Партиципативното тело, различни од мислењата и заклучоците донесени од  мнозинството на членови на Партиципативното тело, на седниците на Советот на Општина Аеродром имаат право да присуствуваат  и членовите кои имаат издвоено мислење, како и  да ги презентираат своите мислења. 

Член 9

Претседателот на Партиципативното тело ги врши следните работи:

 -Ја координира работата на Партиципативното тело; 

- Ги свикува седниците на Партиципативното тело; 

- Го утврдува дневниот ред на седниците на Партиципативното тело; - Ги презентира мислењата и заклучоците на Партиципативното тело пред Градоначалникот и пред Советот на Општина Аеродром. 

Член 10

 
Заменик претседателот на Партиципативното тело, во случај на времена спреченост на Претседателот, ги извршува сите работи од надлежност на Претседателот, за времетраење на спреченоста.

Член 11


Оваа Деловник влегува во сила наредниот ден од денот на објавувањето  во „Службен гласник на Општина Аеродром”.

Број 09-37/4                                                                                             Претседател на Совет 

08 февруари 2021 година                                                                       на Општина Аеродром
Скопје                                                                                                       Ивана Цветковскa с.р.

